
Korupcija je slojevit fenomen i za borbu protiv nje nužno je uklјučivanje što većeg broja društvenih aktera koji će, svako iz svog ugla, doprinijeti borbi protiv korupcije. Pod pojmom borba protiv korupcije Strategija za borbu protiv korupcije 2015-2019. podrazumijeva mjere i preventivne aktivnosti na planu sprovođenja zakonskih i podzakonskih propisa, koordinaciju rada svih institucija u BiH, jačanje kapaciteta i širenje svijesti o potrebi i mehanizmima borbe protiv korupcije, kao i standardima i vrijednostima, kako u javnom i privatnom sektoru, tako i u cjelokupnom društvu.

Korupcija sputava privredni razvoj, podriva socijalnu stabilnost i nespojiva je sa pravnom državom jer razara povjerenje u javne institucije, podriva tržište, odbija investitore, stvarajući nelojalnu konkurenciju i monopole. Obim korupcije bitno određuje kako političke, tako i ekonomske karakteristike zemlјe i njenog privrednog sistema, a poslјedica te negativne pojave koja nije strana niti najuređenijim društvima, jeste smanjenje poreskih prihoda, uvećanje javnih rashoda i pogrešno preusmjeravanje resursa u privatnom sektoru.

Ako se uzmu u obzir prethodni strateški antikorupcijski dokumenti u BiH, odnosno uklјučenost privatnog sektora u antikorupcijske aktivnosti, doći će se do činjenice da dosadašnja borba protiv korupcije u BiH nije bila usmjerena na privatni sektor. Obzirom da aktuelna Strategija po svom sadržaju prvenstveno stavlјa fokus na borbu protiv korupcije u javnom sektoru, sveobuhvatnost Strategije se ogleda i u činjenici da se kroz određene strateške cilјeve, programe i aktivnosti tretira i privatni sektor s aspekta primjene preventivnih mjera protiv korupcije, naročito u oblastima gdje dolazi do interakcije između javnog i privatnog sektora. 
Shodno obavezama koje proizilaze iz Strategije i Akcionog plana (Strateški cilј 2. Razvijanje, promoviranje i sprovođenje preventivne antikorupcijske aktivnosti u javnom i privatnom sektoru;  Strateški program 2.10. Unaprjeđenje pravnog okvira za aktivnije učešće privatnog sektora u antikorupcijskim aktivnostima), ulozi Agencije kao inicijatora i koordinatora aktivnosti, ovim dokumentom se nastoji sagledati stepen uklјučenosti privatnog sektora u borbi protiv korupcije, utvrditi mogućnosti za unaprjeđenje tog učešća, te identifikovati oblike saradnje privatnog sektora s relevantnim institucijama u antikorupcijskom sistemu u BiH. 
S obzirom da korupcija može imati teške poslјedice za poslovni sektor i privredu te predstavlјati prepreku privatnim i stranim ulaganjima i privrednom razvoju, opći cilј ovog dokumenta jeste da se pokrene inicijativa za izgradnjom antikorupcijske politike u kompanijama te preventivnim alatima i sredstvima koji bi uklјučili privatni sektor u borbi protiv korupcije, te ojačali integritet i transparentnost poslovnog sektora.
	MEĐUNARODNI OKVIR BORBE PROTIV KORUPCIJE

Problemi korupcije prelaze nacionalne granice i efikasna rješenja treba tražiti na nadnacionalnom i međunarodnom nivou, jer najbolјi primjer za djelovanje trebaju biti najbolјa iskustva država koje su u ovoj oblasti najviše napredovale.
Međunarodne organizacije, pojedine vlade, međunarodna nevladina udruženja i organizacije te istaknuti pojedinci, započeli su izradu dokumenata i konkretne akcije za njeno suzbijanje u kojim je prepoznata važna uloga privatnog sektora.

Borba protiv korupcije nije samo pitanje morala ili političke kampanje, već neizbježno prilagođavanje moralnim i zakonskim normama razvijenih zemalјa. 

S tim u vezi, predstavlјamo listu međunarodnih akata koji tretiraju oblast borbe protiv korupcije u kojima se spominje i uloga privatnog sektora u borbi protiv korupcije: 

· Konvencija Ujedinjenih Nacija protiv korupcije (UNCAC), 

· Kazneno pravna konvencija o korupciji, 

· Građansko pravna konvencija o korupciji,

· Deklaracija o 10 zajedničkih mjera za suzbijanje korupcije u Jugoistočnoj Evropi,

· Deset principa za unaprjeđenje borbe protiv korupcije i organizovanog kriminala u zemlјama koje pristupaju EU, zemlјama kandidatima i trećim zemlјama.

Ono što je danas karakteristično za borbu protiv korupcije jeste da države više ne mogu primjenjivati samo metodu "počistiti u svom dvorištu", nego je potrebno poduzeti mnogo više od toga. Korupcija je poprimila oblike međunarodnog karaktera, ona predstavlјa globalni problem i zahtjeva usklađenu akciju svih zemalјa, te je istu potrebno iskorijeniti iz međunarodnih privrednih odnosa.

	STRATEŠKI OKVIR ZA BORBU PROTIV KORUPCIJE U BIH

Strategija za borbu protiv korupcije 2015-2019. i Akcioni plan za njeno sprovođenje predstavlјaju opći okvir borbe protiv korupcije u BiH. Oni tretiraju glavne uzroke za pojavu korupcije kao i načine kako se boriti protiv ove pojave. U tom općem strateškom antikorupcijskom okviru trebaju postojati strategije i akcioni planovi entiteta, kantona i Brčko distrikta BiH koji će se fokusirati na pojavne oblike korupcije u konkretnim sektorima i biti principijelno podudarni sa državnom Strategijom. 

Strategija i Akcioni plan su podudarni sa odgovarajućim procesima, te razvojnim i sektorskim strategijama kako na državnoj, tako i na ostalim nivoima vlasti u BiH. Time se nastoji učvrstiti konsenzus o potrebi koordiniranog, sveobuhvatnog i sistemskog djelovanja protiv korupcije, čime će biti osnažene pretpostavke za uklјučivanje u evropsku zajednicu, ali i pobolјšavanje kvaliteta života svih građana u BiH.
	ZNAČAJ UDRUŽENJA PRIVREDNOG SEKTORA U BORBI PROTIV KORUPCIJE



[image: image6.png]



Privredni subjekti mogu biti žrtve korupcije, kada im je neutemelјeno uskraćena mogućnost poslovanja sa tijelima vlasti zbog njihove korumpiranosti od strane konkurencije ili zbog direktnog iznuđivanja mita koje je poslјedica nejasnih i suvišnih zakonskih propisa, prevelike diskrecije ili prekoračenja službenih ovlasti. S druge strane, privredni subjekti mogu biti nositelјi korupcije, onda kada pokušavaju ostvariti nešto što im ne pripada ili ostvariti svoje interese na štetu konkurencije i budžeta institucija.

Privredni subjekti takođe mogu igrati značajnu ulogu u antikorupcijskim aktivnostima i na druge načine, kroz pomaganje aktivnosti nevladinih organizacija i građana, aktivnosti u okviru međunarodnih asocijacija i aktivno davanje prijedloga kako da se borba protiv korupcije u zemlјi unaprijedi ili da se otklone njeni uzroci. Takođe, aktivnije korištenje mogućnosti koje privatni sektor ima na raspolaganju u zaštiti vlastitih interesa može značajno doprinijeti efikasnosti borbe protiv korupcije uopće, naročito u oblasti javnih nabavki.

Da bi privatni sektor ispunio ovaj potencijal, potrebno je, mjerama zakonodavne i druge politike podsticati aktivno uklјučenje u borbu protiv korupcije, a prije svega, kao i kod drugih dijelova društva, osigurati potpun pristup informacijama, odgovarajuću zaštitu osobama koje prijavlјuju korupciju i pravovremeno postupanje po predstavkama, inicijativama i pritužbama privrednih subjekata.

Poseban značaj za jačanje uloge privatnog sektora imaju privredne komore i druge forme udruživanja privrednih subjekata. Javne institucije trebaju privrednim komorama dati priliku da iznesu svoje probleme koji su povezani sa korupcijom, šteti koju trpe zbog toga i konkretnim modalitetima korupcije.

Kako bi bile prikuplјene neophodne informacije, poželјno je organizovati i anonimna istraživanja, kako predstavnici kompanija ne bi uskratili podatke zbog straha od štetnih poslјedica. Pored toga, privredne komore treba uklјučiti u planiranje antikorupcijskih mjera i aktivnosti, posebno na planu javnih nabavki, rada inspekcijskih i pravosudnih tijela i institucija, procedura kod izdavanja dozvola, planiranja i trošenja proračunskih sredstava, dodjele državne pomoći i javno-privatnih partnerstava.

	PRIVATNI SEKTOR KAO PARTNER

Obzirom na složenost fenomena korupcije kao i nužnost uklјučivanja što većeg broja društvenih aktera u borbi protiv korupcije, ističemo važnost tretiranja privatnog sektora kao jednog od bitnih partnera u preventivnom aspektu borbe protiv korupcije čija je uloga do sada bila marginalizirana. Činjenice su da privatni sektor u najvećoj mjeri ulaže, potiče proizvodnju, stvara dodatne vrijednosti, otvara radna mjesta te puni budžete plaćanjem poreza i doprinosa koji se dalјe koriste za javne rashode i velike javne infrastrukturne projekte, te zbog toga proizilazi nužnost tretiranja privatnog sektora kao ravnopravnog partnera u razvoju i primjeni koordiniranih politika borbe protiv korupcije.

Ako se uzmu u obzir dobre prakse uspješnih zemalјa, očito je da većina tih zemalјa velike javne infrastrukturne projekte u potpunosti oslanja na privatni sektor kroz razne modele javno-privatnih partnerstava. Zbog toga, privatni sektor u financijskom smislu treba od države određenu vrstu pomoći koja bi se ogledala kroz razne vrste međusobne saradnje, na primjer kroz pripremu projekata ili projektne dokumentacije, dok bi za sprovođenje i realizaciju projekata privatni sektor koristio vlastitu finansijsku konstrukciju, ekspertizu i sredstva. 
Na ovaj način bi se stvorila određena vrsta partnerskog odnosa između javnog i privatnog sektora koja bi bila na obostranu korist i jednih i drugih, a što dovodi do napretka cjelokupnog društva. Bez jakog privatnog sektora nema ni jake države.
Ideja vodilјa ovoga dokumenta temelјi se na teoriji koju je propovijedao još Ibn Kaldun u 14. vijeku a koja se ogleda u smanjenju troškova administracije, odnosno smanjenje nameta i poreza, kojim bi se pozitivno stimulisao privatni sektor kroz aktivan angažman u borbi protiv korupcije.

	ANGAŽMAN PRIVATNOG SEKTORA U BORBI PROTIV KORUPCIJE

Kod suzbijanja korupcije, osim državnih tijela u BiH, bitnu ulogu ima i privatni sektor. Aktivan angažman privatnog sektora u borbi protiv korupcije omogućava stvaranje širokog i sistemskog fronta u borbi protiv korupcije.
Iako Strategija za borbu protiv korupcije 2015-2019. po svom sadržaju prvenstveno stavlјa fokus na borbu protiv korupcije na javni sektor, isto tako, Strategija kroz određene strateške cilјeve, programe i aktivnosti uklјučuje i privatni sektor s aspekta primjene preventivnih mjera protiv korupcije, naročito u oblastima gdje dolazi do interakcije između javnog i privatnog sektora.

Prema izvještaju Kancelarije UN za pitanja droge i kriminala (UNODC) pod nazivom „Korupcija i kriminal u Bosni i Hercegovini: uticaj mita i kriminala na privatna preduzeća“ iz 2013. godine, utvrđeno da preduzeća koja posluju unutar građevinskog sektora najviše učestvuju u podmićivanju, a slijede ih preduzeća koja posluju unutar sektora prometa i skladištenja. Javni službenici s najvišim rizikom podmićivanja, prilikom poslovanja s preduzećima su tijela zdravstvenih ustanova, policijski službenici, carinici te sudije i tužioci. 

Ovo istraživanje je fokus svoga djelovanja usmjerilo na obim i obrazac podmićivanja u preduzećima iz pet različitih sektora (što je 66,8% svih poslovanja u BiH) prilikom čestih interakcija s javnom upravom. 

Istraživanjem je utvrđeno da je značajan udio ukupno datog mita javnim službenicima bio u obliku novca (46,6%), zatim u hrani i piću (29%), kao i u razmjeni jedne "usluge" za drugu (11,4%). U slučajevima gdje je mito dato u obliku novca, prosječan iznos isplaćen u novcu bio je 318 KM.

Preduzeća takođe navode da je najčešća svrha plaćanja mita "ubrzanje poslovne procedure" (29,1%), "omogućavanje okončanja procedure" (17,4%) i "osiguranje bolјeg tretmana" (14,4%). U 8,6% slučajeva, mito se daje bez konkretne neposredne koristi za preduzeća koja ih isplaćuju, uz pretpostavku da će mito u budućim interakcijama podstaći javne službenike da provode postupke u interesu preduzeća.

Iz svega naprijed navedenog, jasno je da je neophodan aktivniji angažman privatnog sektora u borbi protiv korupcije, te da istraživanja neposrednih korupcijskih iskustava mogu pomoći u stvaranju slike kako, zašto, kada, gdje i u kojoj mjeri korupcija utiče na poslovni sektor u Bosni i Hercegovini. 

Agencija za prevenciju korupcije i koordinaciju borbe protiv korupcije je kroz izradu Strategije i Akcionog plana, započela s razvojem sistema i načina praćenja korupcije u Bosni i Hercegovini. Kroz ove dokumente žele se uklјučiti sve relevantne institucije kako javnog tako i privatnog sektora, koje će kroz podršku međunarodnih i regionalnih organizacija, razviti odgovarajuće mehanizme za praćenje i davanje kvalitetnih i relevantnih informacija te smjernica za borbu protiv korupcije u Bosni i Hercegovini.

	OBLICI SARADNJE IZMEĐU INSTITUCIJA U ANTIKORUPCIJSKOM SISTEMU U BIH

Borba protiv korupcije podrazumjeva uklјučivanje velikog broja aktera različitog karaktera koji može uzrokovati nesistematičnost i manjak koordinacije između njih. Takvi nedostaci, mogu doći do izražaja u nepovezanom djelovanju, u smislu vremena poduzimanja određenih aktivnosti i shvatanja smisla i načina njihovog sprovođenja. Pošto nemaju svi antikorupcijski akteri jednaku snagu, znanje i širinu uvida u probleme, potrebno je postojanje „fokusnih tački“ za sprovođenje antikorupcijskih politika i aktivnosti, što se pokazalo kao neizostavan dio uspješnih programa širom svijeta.

Saradnja i koordinacija između Agencije i ostalih tijela i institucija na svim nivoima vlasti u BiH, treba biti dvosmjerna, odnosno, da Agencija bude otvorena za prijedloge i inicijative za pobolјšanje borbe protiv korupcije koje dolaze sa nivoa entiteta, Brčko distrikta BiH i kantona. U toj saradnji, na osnovu Zakona o Agenciji, Agencija će uvažavati sektorske nadležnosti tijela za suprotstavlјanje korupciji na nivou entiteta, Brčko distrikta BiH i kantona.
Najveći dio saradnje između Agencije i tijela na nivou entiteta, Brčko distrikta BiH i kantona u smislu Zakona o Agenciji, odvijat će se u komunikaciji i koordinaciji između Agencije i tijela za sprječavanje korupcije na ovim nivoima vlasti. 
Na osnovu iskustava i dobrih praksi, Agencija je identificirala slјedeće oblike saradnje između institucija i kompanija u antikorupcijskom sistemu u BiH:
Razmjena informacija relevantnih za borbu protiv korupcije u BiH
· Sprovođenje pojedinačnih aktivnosti u domenu prevencije korupcije;
· Sprovođenje ad hoc aktivnosti;
· Sprovođenje specifičnih aktivnosti definisanih Strategijom za borbu protiv korupcije;
· Realizacija različitih događaja u oblasti antikorupcije;
· Implementacija pojedinačnih projekata u oblasti borbe protiv korupcije;
· Postupanje po podnescima sa indicijama koruptivnog ponašanja;
· Unaprjeđenje antikorupcijskog zakonodavstva (aktivno učestvovanje privatnog sektora u izradi prijedloga zakonskih rješenja).
Izvještavanje
· Kvartalno/polugodišnje/godišnje/po potrebi;
· Sprovođenje strateških antikorupcijskih dokumenata;
· Sprovođenje UNCAC Konvencije u BiH;
· Izvještavanje u okviru EU integracija (Strukturalni dijalog o pravosuđu BiH/EU, Monitoring postvizne liberalizacije EU/BiH, Izvještaj o napretku BiH, itd);

· Izvještavanje o sprovođenju projekata iz domena borbe protiv korupcije u BiH;
· Izvještavanje u vezi sa regionalnom i međunarodnom saradnjom BiH u borbi protiv korupcije;
· Izvještavanje po različitim aspektima borbe protiv korupcije (analitički proces izvještavanja: prevencija korupcije, procesuiranje KD korupcije, itd.).
Sprovođenje zajedničkih aktivnosti
· Ad hoc aktivnosti u domenu prevencije korupcije;
· Aktivnosti predviđene strateškim antikorupcijskim dokumentima; 
· Aktivnosti predviđene pojedinačnim antikorupcijskim projektima;
· Aktivnosti predviđene u okviru integracijskih procesa BiH u EU.
Razvoj i ustupanje alata za efikasnu borbu protiv korupcije
Primjeri zajedničke saradnje:
· Metodologija i Smjernice za izradu planova integriteta;
· Smjernice za razvoj pojedinačnih planova borbe protiv korupcije;
· Razvoj on line aplikacija za prijavu korupcije/zaštitu prijavitelјa korupcije/procjenu zakonodavstva u pogledu izloženosti korupciji;
· Uspostava baza podataka u smislu olakšane analitičke obrade podataka u vezi sa borbom protiv korupcije u BiH.

Razmjena najbolјih iskustava i praksi
· Učinkovite mjere u prevenciji korupcije;
· Kvalitetni edukativni sadržaji;
· Efikasni sistemi monitoringa i izvještavanja u vezi sa antikorupcijskim aktivnostima.
Edukacija
· Usaglašen i razvijen plan i program obuke;
· Definirane cilјne grupe;
· Uspostavlјeni timovi za obuke;
· Razvijeni unificirani edukativni materijali;
· Izvođenje obuka.
Monitoring sprovođenja Strategije za borbu protiv korupcije
Monitoring sprovođenja Strategije za borbu protiv korupcije predstavlјa kontinuiranu aktivnost sistemskog prikuplјanja podataka o određenim pokazatelјima kako bi se subjekti sprovođenja obavijestili o napretku i postizanju cilјeva, dok evaluacija predstavlјa sistemsku i objektivnu procjenu tekućeg ili okončanog programa ili politike. Svrha praćenja i evaluacije nije samo prikuplјanje podataka o napretku, neuspjesima i sprovođenju aktivnosti na planu suprotstavlјanja korupciji, nego i poduzimanje mjera kako bi se uklonili ili smanjili nedostaci, te identifikovali novi elementi koji bi se ugradili u postojeće ili nove strateške napore.
	ZAKLJUČCI I PREPORUKE

Prilikom izrade ovoga dokumenta, uzeti su obzir slјedeći dokumenti: 
· Strategija i Akcioni plan za borbu protiv korupcije 2009-2014

· Strategija za borbu protiv korupcije 2015-2019 i Akcioni plan za njeno sprovođenje
· Analiza UNODC (Poslovanje, korupcija i kriminal u BiH: Utjecaj mita i kriminala na privatna preduzeća)

· Dobre prakse iz regije
· Međunarodni okvir borbe protiv korupcije
· Prvi izvještaj monitoringa sprovođenja Strategije za borbu protiv korupcije 2015-2019. i Akcionog plana za sprovođenja Strategije za borbu protiv korupcije 2015-2019.
ZAKLJUČCI:

U ovom dokumentu ustanovili smo neke od problema vezane za korupciju koji se javlјaju u interakciji između javnog i privatnog sektora. Stoga, naši zaklјučci mogu se sažeti kako slijedi:

· Korupcija uništava poslovni imidž kompanija ali i negativno utiče na tržište.
· Indirektne štete od korupcije su daleko veće od direktnih, jer one za poslјedicu imaju neulaganje stranih investitora u BiH.
· Veće poslјedice i problem stvara korupcija koja se pojavlјuje u interakciji javnog i privatnog sektora od korupcije koja se pojavlјuje u interakciji privatnih kompanija.

· Korupcija je simptom lošeg upravlјanja. Upravlјanje se može pobolјšati samo putem koordiniranih napora između vlada, preduzeća, civilnog društva i međunarodnih institucija. Izolovani napori pokazuju se neefikasnim i uzaludnim.

· Ne postoji zakonska obveza za kreiranje internih antikorupcijskih pravila, kodeksa poslovne etike i efikasna zaštita uzbunjivača u kompanijama.
· Privatni sektor nije upoznat sa radom Agencije, oblicima saradnje u antikorupcijskom sistemu, preventivnim alatima za borbu protiv korupcije u BiH, što dovodi do zaklјučka da je potrebno uspostaviti sistemsku saradnju između javnog i privatnog sektora.
· Dosadašnji angažman privrednih komora i drugih formi udruživanja privrednih subjekata u BiH je bio zanemarlјiv s preventivnog aspekta borbe protiv korupcije.
· Značajnu ulogu mogu imati i međunarodne organizacije koje kroz svoja istraživanja i analize mogu ukazati na klјučna žarišta korupcije u privatnom sektoru.
PREPORUKE:

· Povećati transparentnost poslovanja privatnog sektora, a posebno u dijelu kada dolazi do interakcije javnog i privatnog sektora, jer ovaj vid korupcije predstavlјa veći problem od onog do kojeg dolazi u odnosima između privatnih kompanija.

· Podizanje svijesti o društvenoj odgovornosti privatnog sektora u borbi protiv korupcije. 
· Preventivnim alatima (planovi integriteta, kodeks ponašanja itd) i drugim sredstvima uklјučiti privatni sektor u preventivni aspekt borbe protiv korupcije i na taj način ojačati integritet i stvoriti sustav koji je otporan na korupciju. 
· Kreirati jedinstvenu metodologiju i smjernice za izradu planova integriteta u privredi i privatnom sektoru.

· Javne institucije trebaju privrednim komorama dati priliku da iznesu svoje probleme koji su povezani sa korupcijom, štetom koju trpe zbog toga i zajednički usaglasiti konkretne modalitete borbe protiv korupcije.

· Uklјučiti poslovna udruženja u izradu prijedloga zakonskih rješenja u cilјu jačanja borbe protiv korupcije.
· Unaprijediti saradnju s međunarodnim organizacijama na polјu istraživanja i analize korupcije u privatnom sektoru.

· Uspostaviti i promovisati mehanizme za prijavu koruptivnih ponašanja i drugih oblika nepravilnosti u privatnom sektoru.

